
                Каргалык айылдык Кеңешинин (XXVIII  чакырылышынын) 
                               кезектеги  ХХI сессиясынын 
                                                Т О К Т О М У

21-сентябрь   2023 -  жыл                      №  59                                  Казарман айылы

2023-жылдын биринчи жарым жылдыгында бюджеттин аткарылышы,   аймакты социалдык-экономикалык жактан өнүктүрүү жана калкты социалдык жактан коргоо боюнча ФЭБдин жана айыл өкмөт башчысынын отчету
          Каргалык айыл өкмөтүнүн башчысынын, айыл өкмөтүнүн финансы-экономика бөлүмүнүн башчысынын отчетун жана «Бюджет, экономика, инвестиция, муниципалдык менчик, ишкердик иш жана тышкы экономикалык байланыш боюнча» туруктуу комиссиясынын  төрагасы  Н.Дүйшөбаевдин маалыматын угуп жана талкуулап, Каргалык айылдык кеңешинин Регламентинин 2-главасынын 2.1-пунктуна ылайык,

                Каргалык айылдык Кеңешинин (XXVIII чакырылышынын) 
                                     кезектеги  ХХI сессиясы 
                                        Т О К Т О М      К Ы Л А Т : 

1.    Каргалык айыл аймагындагы жалпы иштердин абалы, аймакта социалдык-экономикалык өнүгүү программаларынын  аткарылышы жана калкты  социалдык  жактан коргоо  боюнча  айыл  өкмөт  башчысынын 2023-жылдын биринчи жарым жылдыгында жүргүзгөн иштери канааттандырарлык деп табылсын.
2.   Каргалык айыл аймагынын айыл өкмөтүнүн финансы-экономика бөлүмүнүн башчысы Г.Өзүканованын бюджеттин киреше-чыгашасы боюнча 2023-жылдын  алты айында жүргүзгөн иштери канааттандырарлык деп табылсын.

3.   Каргалык айыл аймагынын айыл өкмөтүнүн 2023-жылдын алты айында жергиликтүү бюджетинин киреше бөлүгүнө жалпы такталган план 32488,7миң сом өлчөмүндө белгиленген, ал эми иш жүзүндө жалпы 37782,7 миң сом киреше өндүрүлүп, 116,3 пайызга аткарылган же бюджетке 5294,0 миң сом көп киреше түшкөндүгү жана чыгаша бөлүгүнүн жалпы планы 70836,2 миң сом болсо, кассалык чыгымы 27744,5 миң сом, аткарылганы 39,2 пайыз болуп, ошол эле мезгилде 43091,7 миң сомго бүтө элек курулуштардын эсебинен кем аткарылгандыгы белгиленсин.

4.   2024-жылга карата кошумча киреше булактарын экономист менен биргеликте мониторинг жүргүзүп, алып чыгуу жагы Каргалык айыл өкмөтүнүн киреше боюнча башкы адиси Т.Акматовага  милдеттендирилсин.
5.    Каргалык айыл өкмөтүнүн аймагындагы курулуп жаткан ар кандай курулуш иштери боюнча Мамлекеттик сатып алуу мыйзамдарынын негизинде түзүлгөн келишимдердин аткаруу мөөнөттөрүн жана сапаттарын ар дайым көзөмөлдөп туруу жагы Каргалык айыл өкмөтүнүн башчысы  Э.Артыкбаевге  милдеттендирилсин.
6.    Казарман айылындагы Тоголок Молдо-№26 көчөсүндө жайгашкан жер аянтын автоунааларга май куючу бекет куруу үчүн (АЗС) ижарага берилген келишимди тогуз айлык отчетко чейин кайрадан карап чыгуу жагы Каргалык айыл өкмөтүнүн башчысы Э.Артыкбаевге милдеттендирилсин. 

7.    Бул токтомду аткаруу Каргалык айыл өкмөтүнүн башчысы  Э.Артыкбаевге
   жүктөлсүн.

8.    Бул  токтом  Каргалык  айыл  өкмөтүнүн  http://kargalyk.gov.kg/   расмий  веб-сайтына  жарыялансын.

9.    Бул токтомду көзөмөлдөө «Бюджет, экономика, инвестиция, муниципалдык менчик, ишкердик иш жана тышкы экономикалык байланыш боюнча» туруктуу комиссиясынын төрагасы Н.Дүйшөбаевге  тапшырылсын.     

Каргалык  айылдык  Кеңешинин төрагасы:                            Т.И.Токтоболотов. 
